
SERVIZO 1
GALEGO AREA SANITARIA

DE SAUDE DA CORUNA E CEE

CRITERIOS ORGANIZATIVOS E RECOMENDACIONS SOBRE O GOCE DE VACACIONS E DIiAS DE LIBRE
DISPOSICION NA AREA SANITARIA DA CORUNA E CEE — 2025

As vacacions e os dias de libre disposicién do persoal estatutario do Servizo Galego de Saulde estan
reguladas na Lei 2/2015, do 29 de abril, do emprego publico de Galicia e na Orde conxunta do 1 de
marzo de 2001, da Secretaria Xeral da Conselleria de Sanidade e Servizos Sociais e da Division de
Recursos Humanos do Servizo Galego de Saude, pola que se ordena a publicaciéon do Acordo de
concertacidn social subscrito pola administracién sanitaria e as centrais sindicais CC.00., CIG, CESM-
SATSE, CSI-CSIF e UGT sobre retribucidns e condicions de traballo do persoal sanitario non facultativo e

persoal non sanitario do Servizo Galego de Saude.

De igual xeito, a normativa basica especifica, o Estatuto Marco do persoal estatutario dos servizos de
saude, dedica o seu artigo 53 as vacacions anuais, ao sinalar que o persoal tera dereito a unha vacacién
anual retribuida, cuxa duracién non serd inferior a 30 dias naturais, ou ao tempo que

proporcionalmente corresponda en funcidon do tempo de servizos.

Polo que fai referencia 4 normativa autondmica anteriormente citada, no que respecta 4 duracién das
vacacions, a Lei 2/2015 establece, no seu artigo 132, que o persoal funcionario ten dereito, por ano
completo de servizos, a vacacions retribuidas de como minimo, vinte e dous dias habiles anuais ou dos

dias que correspondan proporcionalmente ao tempo de servizos efectivos.

Pola sua banda, o Acordo de concertacidn social establecia que a duracién das vacacions serd dun mes

natural, cando a prestacion de servizos abarque os doce meses dentro do ano natural.

Noutra orde de cousas, o Acordo de concertacidon social establecia o dereito a dias de permiso

retribuido por asuntos propios.

Nesta materia, a Lei 2/2015 estableceu que o persoal funcionario ten dereito a permisos por asuntos
particulares, sen necesidade de xustificacion, coa duracion prevista na lexislacion basica do Estado

(actualmente seis dias).

No que se refire ao procedemento de solicitude de dias de libre disposicidn, a Direcciéon Xeral de

Recursos Humanos emitiu Instrucidons en data 28 de xaneiro de 2022.

Finalmente, as disposicidns adicionais decimo segunda e decimo terceira da Lei 2/2015, regulan os

permisos por asuntos particulares por antigliidade e as vacacidns adicionais por antigliidade.

Tendo en conta o anterior, e coa finalidade de conciliar a planificacion dos descansos de todos os
profesionais da Area Sanitaria da Corufia e Cee coa cobertura das necesidades asistenciais, tendo en
conta as circunstancias que concorren, no relativo a dispoiibilidade de profesionais de determinadas

categorias e a variabilidade conxuntural da demanda asistencial, artictilanse os seguintes criterios:

1. Criterios Xerais de goce das vacacidns:

Polo seu cardcter irrenunciable, as vacacidons gozaranse dentro do ano natural, non podendo
acumularse a outro periodo distinto, nin compensarse economicamente, agds nos supostos de
profesionais con vinculos eventuais, que polas circunstancias da sua vinculacién, non puideran gozar as

vacacions regulamentariamente establecidas.

Exceptuaranse do previsto no paragrafo anterior, os supostos de permiso de maternidade/paternidade,
incapacidade temporal, risco durante a lactacién ou risco durante o embarazo, que impidan o inicio do
goce das vacacions dentro do ano natural ao que correspondan, ou que sobrevefian unha vez iniciado o
periodo de vacaciéns, en cuxo caso poderanse gozar con posterioridade a aquel no que se devengaron,
de xeito inmediato ao remate da situacidon que o impediu, e sempre que non tivesen transcorrido mais
de 18 meses a partir do remate do ano natural no que se tivesen orixinado, consonte ao establecido na

normativa vixente.

2. Periodos e condicidns de goce das vacaciéns
O goce das vacacions poderad realizarse nalgin dos seguintes periodos e condicidns:

Periodo ordinario: Con caracter xeral, o periodo ordinario de vacaciéns comprende o abranguido entre

0s meses de xufio e setembro, ambos os dous incluidos.

Como criterio xeral, no periodo ordinario, as vacaciéns gozaranse de xeito ininterrompido, por meses
naturais. Tamén poderan fraccionarse en periodos, sempre que correspondan a quincenas naturais, do

1 ao 15 do mes ou ben do 16 ao ultimo dia do mes.

Durante o periodo ordinario, tera preferencia o goce das vacaciéns sobre os dias de libre disposicion.
Os dias de libre disposicion e libre disposicion adicionais non poderdan acumularse cos periodos de

vacacions.

Como regra xeral, no periodo ordinario, as vacaciéns adicionais non deberian acumularse cos periodos
de vacacions, agds naqueles supostos nos que quede garantida a plena capacidade funcional e a sua

concesiéon non impida a normal confeccion dos calendarios de substitucion.

Periodo non ordinario: Féra do periodo ordinario o goce das vacacidéns podera solicitarse por mes,

guincenas ou semanas naturais.

Entenderase por mes natural o periodo que transcorre entre o dia primeiro e o Ultimo dia do mes, ou
periodos de trinta dias naturais de data a data. O goce por quincenas naturais abranguera dende o 1 ao
15 do mes ou do 16 ao ultimo dia do mes. Asemade poderanse gozar quincenas naturais en periodos de
quince dias computados de data & data. Enténdese por semanas naturais os periodos non inferiores a sete
dias naturais contados de data a data. O goce por semanas abranguerd un maximo de catro

periodos.

De cara a confeccidén dos calendarios correspondentes, recoméndase que o goce das vacacidns teia

lugar antes do 16 de decembro.
3. Organizacidn das quendas de vacacidns en periodos ordinarios

As quendas de vacacions distribuiranse, de acordo co criterio de rotacién para os meses do periodo
ordinario, de conformidade cos acordos adoptados polo persoal de cada unha das unidades ou servizos,

sempre que se manteiia a plena capacidade funcional delas.

Como norma xeral, e para os efectos de garantir que o persoal contratado para a cobertura das ausencias
poida contar co apoio suficiente do persoal con experiencia, asi como a dispofiibilidade de aspirantes en
listas de seleccién temporal, enténdese que a plena capacidade funcional gardntese coa permanencia de,
polo menos, o 66% do persoal da categoria e quenda, servizo ou unidade de atencidn hospitalaria,
agrupacion PAC ou servizo/unidade de atencidn primaria, con experiencia nos mesmos, sen prexuizo de que
poida estudarse a viabilidade dunha proposta de calendario realizada por un servizo/unidade cun menor

grao de permanencia.

De conformidade co mesmo criterio, os centros de saude unipersoais deberan planificar as vacacidns dentro
do servizo de atencién primaria ao que pertencen, de modo que non se ausente do servizo no mesmo

periodo, como norma xeral, mais do 33%, segundo indica o paragrafo anterior.

As quendas de goce distribuiranse entre o persoal, atendendo ao criterio equitativo rotatorio e distributivo
na saida entre todo o periodo (ordinario ou non ordinario), e os acordos acadados co persoal da unidade ou
servizo respectivo, de ser o caso, sempre e cando se garanta a plena capacidade funcional da unidade ou

servizo a que se refire o primeiro paragrafo deste punto.

No caso de non acadarse acordo, a orde de prioridade que servird para establecer as quendas no

servizo/unidade establecerase mediante sorteo, dentro de cada categoria profesional.

3.1. Conciliacién familiar:
No caso de existir conciliacidns nas unidades/servizos, aplicaranse os seguintes criterios:
* Recoiécese o dereito 4 eleccion do periodo de vacaciéns a favor das mulleres xestantes.

* Recofiécese a preferencia na eleccidon de mulleres e homes con fillos/as menores de doce anos
ou persoas maiores dependentes ao seu coidado directo, tendo prioridade as persoas que
rednan a condicion de persoa proxenitora de familia numerosa dentro deste grupo. A

dependencia e a preferencia acreditaranse con:
o Certificado de empadroamento que acredite a convivencia familiar, ou

o Documento oficial que acredite a necesidade de asistencia familiar: certificado médico ou
informe de salde, certificado expedido pola Conselleria competente en materia de politica

social ou, non seu defecto, informe dos servizos sociais comunitarios municipais

A preferencia a favor destes/as traballadores/as terase en conta coa eleccidon do sistema elixido no
servizo/unidade, que sera por meses naturais ou quincenas naturais no periodo ordinario. No caso de

que so se pida unha quincena neste concepto, o resto gozarase féra do periodo ordinario.

4, Prazos e solicitudes de vacacions

O prazo para a presentacidn de solicitudes de vacaciéns abranguera desde a data de publicacién dos

presentes criterios ata o 30 de abril de 2025.

Os/as responsables das unidades remitiran unha proposta de calendario & Direccidn correspondente,
antes do 15 de maio de 2025, facendo mencion expresa dos/as profesionais da unidade que solicitan o

goce en periodos distintos ao ordinario.

Recibidas en prazo as propostas de calendario remitidas polas unidades, poderanse rexeitar aquelas
gue non garantan a capacidade funcional do servizo ou unidade ou que incumpran a normativa
vixente, procedendo a elaboraciéon dun novo calendario, no prazo de 5 dias desde a devolucion do
anterior, e nos termos establecidos no apartado 3.8 do Acordo de concertacién social sobre
retribuciéns e condicidns de traballo do persoal sanitario non facultativo e persoal non sanitario do

Servizo Galego de Saude.
5. Permisos en Periodo de Nadal

Coa finalidade de conciliar a previsién da contratacion eventual para reforzar os servizos e unidades,
por mor do goce dos permisos por vacacidns, asuntos persoais, vacacions adicionais e asuntos persoais
adicionais, e garantir o dereito 4 asistencia sanitaria da cidadania, o goce dos citados permisos entre o

16 de decembro e o0 31 de xaneiro autorizarase de conformidade cos seguintes criterios:

* As solicitudes para o goce dos permisos de libre disposicidn, libre disposicion adicional e
vacaciéons adicionais deberan presentarse antes do 21 de novembro. Calquera solicitude

presentada con posterioridade a estes prazos sera inadmitida.

* As solicitudes asi presentadas deberan ser autorizadas ou denegadas como data limite o 30 de

novembro.

O goce de vacacions e permisos de libre disposicion, libre disposicién adicional e vacacions
adicionais organizarase de tal xeito que non concorra mais do 33% do persoal no mesmo

servizo/unidade, nos termos establecidos no punto 3.

No caso de que concorresen mais solicitudes das ausencias permitidas consonte aos presentes
criterios, sen que fose posible o consenso, na concesidon das mesmas estableceranse criterios
de rotacion e proporcionalidade entre o persoal das unidades/servizos. Unha vez aplicados os
criterios sinalados, de persistir unha concorrencia superior & das ausencias permitidas,

realizarase un sorteo entre todos/as os/as profesionais interesados/as.
Disposicion derradeira

No non previsto nestes criterios organizativos sera de aplicacion o Acordo de concertacion social sobre
retribuciéns e condiciéns de traballo do persoal sanitario non facultativo e persoal non sanitario do
Servizo Galego de Salde, asi como nos artigos 118 e 132 da Lei 2/2015, do 29 de abril, do emprego

publico de Galicia.

Asinado dixitalmente na Coruna,
Luis Verde Remeseiro

Xerente da Area Sanitaria da Corufia e Cee

SAOC-b692a90e-d309-4aa7-88al-40ale2635b8a

Luis Verde Remeseiro (07/04/2025 14:54 CEST)

& Documento asinado dixitalmente por:
615 https://sede.xunta.gal/cve?idcve

Area Sanitaria da Corufia e Cee
https://xxicoruna.sergas.gal

Tel. 98117 00 00

As Xubias de Arriba, n.°84

15006 - A Coruia


SAOC-Y4G4-BOAH-OF4O-TJFR-71AS-4TXX-N174-4030-4704-88


		2025-04-07T14:54:42+0200
	VERDE REMESEIRO LUIS - 32443373X




